
眼科心法要訣 

風牽瞼出歌 

原文 

風牽瞼出臉皮翻，胞瞼俱紅眵淚漣。胃經積熱肝風盛，

〔廉〕洗去瘀病可痊，後服黃耆湯蔚骨，防芩苓草大黃煎。 

*黃耆湯方：黃耆   茺蔚子  地骨皮  防風  黃芩  茯苓  

甘草  大黃 

 

註釋 

註解：風牽瞼出之證，乃瞼皮翻出向外，上、下胞瞼俱赤，眵淚淋漓，皆緣

胃經積熱，肝有風邪。宜先用〔廉〕洗去瘀，後服黃耆湯，清熱散邪也。 

 

 

 


